
` Die 7de, 8ste, 9de, 10de hoofstuk, van daar af, o, goeiste! Het  
 julle potlood en papier, en alles, gereed, want ek glo die 
Here gaan ons ’n groot tyd laat ondervind. Nou ons is^
218 Paulus verheerlik en plaas, in posisie, die Here Jesus. 
Nou as ons vanaand hierdeur kom, Sondagoggend^Want 
die meeste hiervan gaan reg inskakel by Sondagoggend 
se Boodskap, omdat dit “die Sabbat afskei” is. Dis ’n groot 
vraag onder Sabbatariërs vandag. En ek sal julle almal uitnooi 
om te kom vir Sondagoggend. Wat, wat is reg, Saterdag of 
Sondag, vir aanbidding? Wat sê die Bybel daaroor? En dan so, 
of die^Hierdie Boek skei wet en genade, en Dit plaas elkeen 
op sy plek. Die Hebreërs is grootgemaak volgens die wet, en 
Paulus het vir hulle gesê wat genade gespeel het, met wet.
219 Nou, laat ons nou net ’n bietjie agtergrond kry. Ons gaan 
agter begin.
220 Terloops, ek het vir my ’n leesbril gekry. Miskien kan 
ek^As dit gebeur dat ek ’n_’n glips maak vanaand, het ek 
hulle. Julle moet ek’s byna^Ek kort net twee jaar om vyftig 
jaar oud te wees, en ek sien nie soos ek altyd het, naby my nie. 
Toe my sig^Ek begin oplet die woorde vervaag, ek het gedink 
ek word blind. Ek het vir ’n ondersoek gegaan. Die dokter het 
gesê: “Nee. Jy’s maar net oor veertig, seun.” Wel, hy het gesê, 
as ek lewe om oud genoeg te word, mag dit weer terugkom, 
weer daardie kortsig terugkry. Hy het gesê: “Nou, jy kan jou 
Bybel lees as jy dit van jou af wegstoot?”
221 Ek het gesê: “Ja.”
222 Het gesê: “Na ’n ruk, gaan jou arms nie lank genoeg wees 
nie.”
223 En so ek_ek hoop nou, met hierdie studie, dat ek^Hierdie 
Collins Bybeltjie het ’n goeie grootte drukwerk daarin. Ek 
kan dit heel goed uitmaak. Maar wanneer ons daar by die 
groot, diep plekke kom waar ons die Nuwe en Ou Testament 
moet neem, en saam inskakel. Ek het ’n klein Scofield. En ek’s 
gewoond aan die Scofield Bybel, sy merkplekke. Ek lees nou 
nie die Scofield notas nie, omdat ek nie met Scofield saamstem 
oor baie van sy_sy teorieë nie. Maar ek_ek hou wel van die 
manier wat dit opgestel is, omdat dis^Ek het dit al lank al, 
en het dit gelees, en soveel, dat ek soort van weet hoe om my 
onderwerp te vind.
224 Dit is alles nuut vir my, van te onderrig, en ek’s nie veel van 
’n leermeester nie. Maar, verdra julle my vir ’n rukkie, sal ek julle 
die Waarheid vertel vir sover as wat ek Dit ken, in elk geval.

225 Nou, hierdie Boek is Paulus, onthou. Hy was^Hoe het ons 
hom gevind? Hy was ’n groot leermeester, om mee te begin, of ’n 
groot geleerde. Hy is opgelei in die Ou Testament. Kan enigeen 
my nou sê wie ons gevind het sy leermeester was? [Gemeente sê: 
“Gamaliël.”_Red.] Gamaliël, een van die gesiene leermeesters 
van die dag. En toe het Paulus, het ons uitgevind, eendag^
226 Voor hy Paulus genoem is, kan iemand my sê wat sy naam 
was? [Gemeente sê: “Saul.”_Red.] Saul. En hy was ’n groot 
outoriteit in Jerusalem, ’n godsdienstige outoriteit. En hy 
het na vore gekom as ’n_’n werklik opgeleide, godsdienstige 
man. Hy kon vier of vyf verskillende tale praat, en ’n baie slim 
man. Wel, het sy geleerdheid en slimheid hom gehelp? Nee. Hy 
het gesê hy moes alles vergeet wat hy geweet het, ten einde 
Christus te leer.
227 So ons het uitgevind, toe, dit verg nie ’n slim man of ’n 
geleerde man nie. Dit verg ’n_’n man wat gewillig is om 
homself te verneder voor God, ongeag hoe.
228 Het julle geweet Dwight Moody was_was so ongeletterd 
dat, eerlikwaar, sy geskrifte was swak soos ek weet nie wat nie. 
Hulle moes sy boodskappe regskaaf, die heeltyd. Hy_hy was so 
’n swak skrywer, baie ongeletterd.
229 Het julle geweet dat Petrus en Johannes, van die Bybel, 
was so ongeletterd dat hulle nie eens hulle eie naam kon skryf 
nie en dit nie sou herken as dit voor hulle lê nie? Die Apostel 
Petrus, wat die sleutels van die Koninkryk gehad het, sou nie 
sy naam voor hom geteken ken nie. Dink daaraan. Die Bybel 
het gesê, dat: “Hy was onkundig en ongeletterd.” So, dit gee 
my ’n kans. Amen. Ja, meneer. Dit gaan reg voort, om te vind 
dat God dit kon doen aan ’n mens.
230 Nou, en ons vind uit, sodra Paulus ’n groot ondervinding 
gehad het^Ek wil julle vra. Is dit ’n ondervinding om na 
Christus te kom? Het almal ’n ondervinding? [Gemeente sê: 
“Ja.”_Red.] Ja, meneer. Ja, meneer. Dis ’n Geboorte. Dis ’n 
ondervinding. En so was ons in ’n Lutherse Kollege, nie lank 
gelede nie^
231 Ek het die voorreg gehad vanmiddag, laat, veronderstel 
daar te gewees het om twaalfuur, vir middagete met_met 
Tom Haire. Hoeveel het al ooit gehoor van hom, die beroemde, 
Ierse, gebedstryder? En hy was by hierdie Broer Epp, op sy 
program, en verskyn hier op baie plekke in Amerika. En ek 
het middagete saam met hom geëet vandag. En ons was^Ek 
was net omtrent drie ure laat. Dit was omtrent drie-dertig, 
kwart voor vier, toe ons eet. Maar dit was in orde. En ons het 
gespreek oor die dinge, van hoedat Jesus Christus die Hoof van 
alle dinge is.
232 Nou, toe Paulus, het dit uitgevind, hy het hierdie 
ondervinding gehad. En toe voor hy hierdie ondervinding wou 

aanvaar, moes dit terug na die Bybel wees. En ons vind uit dat 
hy_dat hy weggegaan het en na ’n ander nasie gegaan het, en 
daar het hy gebly vir drie jaar, die Skrifte ondersoek, om te 
sien of sy ondervinding reg was.
233 Nou, ons besef dat hy ’n groot ding in die gesig moes staar. 
Hy moes terugkom en vir sy kerk, al die mense, vertel die einste 
dinge wat hy vervolg het, was reg.
234 Het jy so-iets moes doen? Sekerlik, byna almal moes, moet 
teruggaan en sê: “Daardie mense wat ons ‘holy-rollers’ genoem 
het, het uitgevind hulle was reg.” Sien? Dis dit. Ons moes maar 
net omdraai. En die dinge wat ons eens gehaat het, het ons nou 
lief. Dis ’n bekering, ’n snaakse ding.
235 Ag! Ek het daardie stelling gemaak, van “holy-roller.” 
Daar is nie so-iets nie. Daar’s nie so-iets nie. Maar, hulle noem 
mense so, heiligheidsmense. Maar daar’s geen holy-rollers nie. 
Daar’s nie so-iets nie. Daar’s geen rekord van enige kerk ooit 
so aangeteken, sover ek kan sien, van die negehonderd iets 
in die sestig, verskillende denominasies nie. Daar is nie so ’n 
denominasie soos holy-rollers nie. Dis net ’n_’n naam wat die 
Duiwel aan die Kerk gespeld het.
236 Maar hulle noem hulle, in daardie dae^Hoeveel weet wat 
hulle hulle genoem het in die dae van Paulus? Ketters. Weet 
julle wat ketter beteken? “Gek.” Dis gek mense. So, ek sal net 
sowel ’n “holy-roller” as ’n “ketter” genoem wil wees. Sou julle 
nie? So as hulle_as hulle dit genoem is en hulle verheug het!
 En wat het Jesus gesê moet ons daaraan doen? Hy het gesê: 
“Verbly julle, en wees buitengewoon verheug; want groot is 
julle beloning in die Hemel, want so is vervolg die profete voor 
julle.” Hulle het dit gedoen.
237 Gesê om: “buitengewoon verheug te wees.” Enigiets 
buitengewoon is “verhewe ver bo,” werklik bly. En die 
dissipels, toe hulle waardig bevind is om die smaad van die 
Naam van Jesus te dra, het hulle hulle met groot vreugde 
verbly dat hulle die smaad van Sy Naam kon dra.
238 En vandag, baie mense vandag, as dit sou gebeur dat hulle 
hulle ’n holy-roller noem, sou hulle terugdeins: “Goeiste! 
Miskien was ek verkeerd, van die begin af.”
 Maar hulle was bly daaroor: “O, goeiste, om die Naam te 
dra!”
239 En nou, in die tweede eeu, het hulle hulle “kruisrûe” 
genoem. Dis toe die Christene ’n kruis op hulle rug gedra het, 
om te toon dat hulle met Christus gekruisig is. Hulle het hulle 
kruisrûe genoem. Nou ek weet die Katolieke noem hulleself 
so, maar dit was nie die Katolieke kerk nie. Dit was die 
Protestantse kerk voor dit die Protestantse kerk genoem is. Dit 
het teen niks behalwe sonde geprotesteer nie. Die rede waarom 

dit vandag Protetstantse kerk genoem word, is omdat hulle 
teen die_die Katolieke leerstelling geprotesteer het. Maar dis 
’n^Dit, nogtans, dit was nie-sektaries op daardie tyd, toe 
hulle kruisrug genoem is.
240 Kry maar die geskiedenis van Joséfus en die ander skrywers, 
en Hislop se Twee Babilons, ensovoorts, en julle sal uitvind dat 
dit reg is, dat hulle geen kerk was nie. Die eerste georganiseerde 
kerk, wat ooit was, was die Katolieke kerk, omtrent driehonderd 
jaar, by die rondgaan van_van die laaste apostels. Omtrent 
driehonderd jaar later, is die Katolieke kerk georganiseer. En 
’n vervolging het ingetree, en die mense in die Katolieke kerk 
ingedwing, en hulle het kerk en staat gehad, verenigd.
241 Dit was na, wat sogenaamd was, die bekering van 
Konstantyn van heidendom tot Katolisisme. Maar, as enigeen 
ooit sy geskiedenis lees, hy was nie bekeerd nie, die dinge 
wat hy gedoen het. O, goeiste! Die enigste ding wat hy ooit 
godsdienstig gedoen het, was die kruis op die Sint Sofia-kerk 
te plaas. Dis die enigste ding wat hy ooit gedoen, skynbaar 
godsdienstig opgetree het. Hy was ’n_’n goddelose. Maar hulle 
het dit sy_sy bekering genoem. Vergelyk net omtrent met party 
sogenaamde bekerings vandag.
242 Nou, maar, ons vind uit, toe Paulus bekeer is en hierdie 
werklike ondervind gehad het, is hy absoluut omgedraai.
 En julle weet, bekering beteken om “omgedraai” te word. 
Jy gaan hierheen, en jy keer om en begin teruggaan hierheen. 
Ja, meneer. Dis ’n omdraai, ommekeer.
243 En Paulus, sodra hy bekeer is, voor hy ooit sy ondervinding 
kon mee-^Nou, hy het ’n wonderbaarlike ondervinding 
gehad.
 Nou, ek glo, wanneer jy Christus aanneem, net as jou 
persoonlike Verlosser, is dit ’n ondervinding. Ek glo, die 
vreugde van te weet jou sonde is vergewe, roer sommer jou 
hart, deur-en-deur.
244 Maar dan wanneer die geseënde Heilige Gees neerdaal, 
dis ’n ondervinding daardie nuwe Geboorte, wat jy nooit sal 
vergeet nie. Jy word ’n Kind van God. En hier is wat dit doen.
 “Hoe weet jy dit, Broer Branham?”
245 Nou, hierdie is onderriglesse. Baie mense, die Metodiste, 
probeer sê: “Hulle het uitgeroep toe hulle Dit gekry het.” Wel, 
dis in orde. As jy Dit gekry het, en uitgeroep het, goed. Omdat 
jy uitgeroep het, was nie ’n teken jy het Dit nie, want ’n klomp 
het uitgeroep en het Dit nie gehad nie.
246 Die Pinksters het gesê: “Hulle het in tale gespreek. Hulle 
het Dit.” Dis in orde. As jy in tale gespreke het, en Dit het, in 
orde. Maar jy kon in tale gespreek het en Dit steeds nie hê nie. 
So?

247 So, julle sien, per slot van rekening, is dit die ondervinding 
van oorgaan van dood tot Lewe; wanneer al die ou dinge sterf, 
en alle dinge nuut word. Christus word werklik. Die ou dinge 
val weg, die ou wortels van vleeslikheid. Weet julle hoe om ’n 
wortel uit te grawe? Ons het altyd ’n skoffelpik gevat en net 
daarmee ingeval, en dit gegrawe totdat daardie nie ’n spikkel 
daarin oor is nie. En hulle het gesê: “As daar enige wortel van 
bitterheid in jou opspring, kap dit uit.” Dis reg. En dis wat 
die Heilige Gees doen, haal al die wortels uit. Grawe hulle uit. 
Hoop dit op; verbrand hulle. Raak ontslae van hulle. Jy kry dan 
’n goeie oes, as ons dit doen.
248 Nou, Paulus het geweet dat iets gebeur het, so hy gaan 
daar terug in Arabië in, en daar bestudeer hy vir drie jaar al 
die Ou Testament-profete, hoe hulle geprofeteer het. En hy het 
uitgevind dat Dit absoluut die Waarheid was.
249 Nou, vergelyk dit met vandag, sien, oor hierdie 
ondervinding wat ons hier in hierdie kerkie gehad het: van die 
Môrester wat oorkant verskyn, daardie groot Lig wat neerdaal, 
wat sou voorspel en dinge wys wat sal gebeur. Weet julle, dis 
wonderbaarlik. Maar my prediker broer het vir my gesê: “Dit 
was van die Duiwel.” En ek_ek kon dit nie verstaan nie.
250 Toe, het ek niks daaroor gesê nie tot een aand, het daar ’n 
ondervinding gebeur daar bo by Green’s Mill, Indiana, toe die 
Engel van die Here oor die vloer geloop het en daar gestaan het, 
en dit met die Skrif bewys het. Toe het dit die vuur aangesteek. 
Toe het dit begin voortgaan.
251 En so onlangs as verlede Sondag, het ons die onfeilbare 
tekens van Jesus Christus gesien, wat ’n man kan vat wat nie 
geloop het nie, en nie^Sy balans senuwee weg, wanneer die 
Mayos en die beste dokters gesê het: “Dis klaar, vir ewig.” 
En sit blind; hy het opgestaan en by die gebou uitgestap, 
sy rolstoel by die trappies afgestoot, kon loop en sien soos 
enigiemand anders. Dit wys dat dit die krag van die opgestane 
Here Jesus is. Daar is dit. Hy’s dieselfde gister, vandag, en vir 
altyd.
252 So is ons nie ’n gelukkige groep vanaand, om te weet dat 
God hierdie groot ondervinding wat ons het, bevestig het, om 
met Sy Bybel vergelyk te word en met die beloftes nie? Daarom 
behoort ons buitengewoon bly te wees. En ons besef dan, dat in 
die 2de hoofstuk, vind ons uit: “Ons behoort nie hierdie dinge 
te laat^Ons behoort nie hierdie dinge te verontagsaam nie.” 
Ons moet daardie dinge vashou.

En hoe gaan ons ontvlug as ons so ’n groot saligheid 
verontagsaam^

253 Wat gaan ons doen, in die lig van God se Woord, wanneer 
ons voor die Oordeelsbank staan? Jy kan nie sê: “Ek het nooit 
anders geweet nie.” O, ja, jy het. “Wel, nou, Broer Branham 

kon verkeerd gewees het.” Dis waar. Maar God is nie verkeerd 
nie. Sy Woord is nie verkeerd nie. En dink net, van dieselfde 
ding, die Bybel wat eens in die apostels geleef het, lewe weer. 
O, geseënd sy die Naam van die Here!
254 Wanneer ek dink dat ek agt-en-veertig jaar oud is, nader 
vyftig, en my jeugdige dae is om, ensovoorts; om te weet dat 
van ’n seuntjie af dat ek hierdie geseënde Belofte gehad het, en 
Dit aan my broers en susters verklaar het; en om die letterlik 
duisende van hulle wat uit die duisternis uitgekom het, te 
sien, te weet dat ons na ons Ewige Tuiste gaan, om geseën te 
word. “En as hierdie aardse tabernakel afgebreek word,” voor 
ek klaarmaak met preek: “daar wag een oorkant daarvoor.” 
Halleluja! Om te weet dat daar dosyne mense hier sit, wat, as 
hulle hierdie lewe net nou moes verlaat; voor ons hulle liggaam 
by die ondernemer sou kon kry, sou hulle in die verheerlikte 
liggaam oorkant wees, hulle verheug met die heiliges van God, 
alreeds in die Teenwoordigheid van God, om vir ewig te lewe. 
Met die perfekte, absolute bevestiging dat dit so is! Amen.
255 O, dit sou die Presbiteriaan laat uitroep! Het Sondag, het 
dit nie? [Gemeente sê: “Amen.”_Red.] Daardie mense was 
Presbiteriaans. Sou sekerlik, om te dink. O, geen wonder mense 
raak emosioneel nie! Wel, as jy emosioneel raak van ’n bal 
te slaan of een in ’n net te gooi, hoeveel te meer sal dit jou 
emosioneel maak om te weet dat jy oorgegaan het van die dood 
tot Lewe, dat jy ’n nuwe Skepsel in Christus is! Jy weet dit deur 
die manier wat jou gees jou weglei van kwaadwilligheid, en 
sluheid, en onmin, en al die dinge van die wêreld. En jou hart 
sit gesentreer op Christus. Dis jou motiewe. Dis al waaraan jy 
dink in jou gemoed, op jou hart, die hele dag en nag. Wanneer 
jy bed toe gaan in die aand, en jou hande agter jou plaas, so, 
en net daar lê en Hom prys totdat jy aan die slaap raak. Word 
wakker, in die oggend, prys Hom steeds. Amen. O, goeiste!
256 Ek het Hom probeer prys. Elke oggend het ons opgestaan 
omtrent vieruur, ek en Broer Woods, gaan vroeg uit in die 
oggend, om te gaan eekhorings jag. Ek prys Hom onder elke 
boom, glo ek, waarby ek gekom het. Ek kan nie ’n boom 
sien, sonder om Hom te prys nie. Dink, Hy het daardie boom 
laat groei. Sien ’n ou sprinkaantjie opvlieg; Hy ken daardie 
sprinkaantjie. “O,” sê jy: “onsin, Broer Bill.” O, nee, dit 
is nie. Hy weet waar elke eekhoring is. Hy weet waar elke 
skoenlapper is.
257 Wel, op ’n keer, het Hy geld nodig gehad, en Hy het gesê: 
“Petrus, daar’s ’n vis wat ’n ruk gelede, ’n muntstuk ingesluk 
het, net genoeg, soveel as wat ons nodig het. Gaan gooi die 
hoek in. Ek sal hom soontoe stuur. Neem daardie muntstuk uit 
sy mond uit, want hy kan dit nie self gebruik nie. Gaan betaal 
hom ons tiende en belasting.” Amen.

258 En ’n paar weke gelede, het ek ’n vissie doodgemaak gesien, 
gelê op die water. Julle almal het die storie daarvan gehoor. 
Daar’s Broer Woods, en sy broer en hulle hier om daarvan te 
getuig. Daardie vissie wat dood lê vir ’n halfuur, op die water, 
met sy binnegoed by sy mond uitgetrek. En die Heilige Gees het 
neergeswiep, nadat Hy gesê het, die dag vantevore: “Julle gaan 
die opstanding van ’n diertjie sien.” En die volgende oggend, 
omtrent, bietjie na sonop, het ons daardie klein vissie gesien, 
nie langer as dit nie. Toe die Gees van die Here neergedaal 
het, en gesê het: “Vissie, Jesus Christus maak jou gesond.” En 
daardie dooie vis, het bo-op die water gedryf vir prakties ’n 
halfuur, het tot lewe gekom en weggeswem so hard as hy kon. 
O, geseënd sy die Naam van die Here. Hoe wonderlik is Hy nie!
259 Geen wonder Paulus kon sê, dat: “Hy was volgens die orde 
van Melgisédek.” Hy was Melgisédek. “Melgisédek het geen 
begin van dae gehad nie. Hy het geen einde van jare gehad nie. 
Hy het geen begin van lewe of einde van lewe gehad nie. Hy 
het nóg vader nóg moeder gehad.” So, Hy kon niemand anders 
gewees het nie. Wie Hy ook al was, Hy’s nog lewend vanaand. 
So, Hy’s maar net een tipe Ewige Lewe, en dit behoort aan 
God.
260 Gisteraand, toe ons ’n bespreking gehad het, kon ’n broer 
nie die drie-eenheid van God verstaan, en hoe ons daaroor 
gepraat het nie. Hoedat Jesus daar gestaan het, ’n Mens, van 
omtrent dertig jaar oud. En Hy het gesê^

 Hulle het gesê: “O, ons vaders het manna in die wildernis 
geëet.”
261 Hy het gesê: “En hulle is, elke een, dood.” Maar Hy het 
gesê: “Ek’s daardie Brood van die Lewe wat van God uit die 
Hemel kom, wat ’n mens eet en nie sterf nie.”
262 “O,” het hulle gesê: “ons vaders het van die Rots in die 
wildernis gedrink.”
263 Hy het gesê: “Ek’s daardie Rots.” ’n Man van dertig jaar 
oud. “Abraham het hom verheug om My dag te sien.”
264 “Wel,” gesê: “nou wil U my sê dat U so oud soos Abraham 
is, en U is nog nie eens vyftig jaar oud nie, en wil sê dat U 
Abraham gesien het wat al agthonderd jaar dood is? Ons weet 
nou dat U ’n duiwel het. U is kranksinnig.” Dis wat is^Dis 
wat ’n duiwel beteken: “kranksinnig” persoon. Gesê: “U het ’n 
duiwel, en U is mal.”
265 Hy het gesê: “Voor Abraham was, IS EK.”
266 Dis wie Hy was. Hy was nie sommer maar net ’n mens 
nie, ook was Hy nie ’n profeet nie. Hy was God, God wat op 
aarde woon in ’n liggaam van vlees genaamd “Jesus,” die_die 
geïnkarneerde Seun van God. Dis presies wie Hy was.

267 Nou, ons vind Hom hier, dat nou in die laaste deel, van die 
afsluiting van die 2de hoofstuk, waarby ek wil kom, begin met 
die 16de vers, of die 15de vers.

En almal bevry het^uit die vrees vir die dood _ 
wat hulle hele lewe lank uit vrees vir die dood aan 
slawerny onderworpe was.

 Dis wat hy gesê het wat Jesus gedoen het, dat Hy gekom 
het om hulle van slawerny te bevry, wat hulle hele leeftyd in 
vrees vir die dood was.
268 Nou dit is nie nodig om die dood te vrees nie. Nou, natuurlik, 
ons doen dit; ons, nie een van ons wil, wat ons noem, sterf nie. 
Maar weet julle dat as ’n persoon wedergebore is, kan hy nie 
sterf nie? [Gemeente sê: “Amen.”_Red.] Hoe kan hy Ewige 
Lewe hê en dan sterf? Hy kan dit nie doen nie. Die enigste ding 
wat dood is, die Woord dood, beteken “die skeiding.” Nou hy 
sal skei van die teenwoordigheid van ons oog. Maar hy’s altyd 
in die Teenwoordigheid van God, en sal altyd wees. So, die dood 
is nie ’n moeilike ding nie. Dood is ’n heerlike ding. Dood is dit 
wat ons in die Teenwoordigheid van God inneem.
269 Maar nou, natuurlik, ons, wat menslik is, wandel in hierdie 
duistere elemente hier, ons_ons verstaan dit nie soos ons 
behoort te nie. En, natuurlik, wanneer die versmorende pyne 
van die dood kom, laat dit selfs die heiligstes van ons vrees 
en terugdeins. Dit het die Seun van God laat sê: “Kan hierdie 
beker nie verbygaan nie?” Dis ’n verskriklike ding. Moet my 
nie misverstaan nie. Omdat ons^Dis ’n straf van sonde, is die 
dood, en dit moet verskriklik wees.
 Maar as ons net anderkant die gordyn kan kyk, oorkant, dis 
daar waar dit is. Geseënd sy die Here! Net anderkant die gordyn, 
dis waar die mens vanaand begeer om te sien. Klein Anna Mae 
Snelling_hulle het altyd ’n lied hier gesing: “Here, Laat My 
Verby Die Gordyn Van Die Tyd Kyk.” Almal wil dit sien.
270 Nou, nou hier is ons, in die 16de vers. “Want waarlik, Hy 
bekommer^”

Want waarlik, Hy bekommer Hom nie oor die engele 
nie, maar oor die geslag van Abraham bekommer Hy 
Hom.

271 O, ons wil nou weer daaraan vashou. Nou kom ons reg 
neer om te kry^Natuurlik, die eerste deel van hierdie 3de 
hoofstuk, die laaste deel daarvan, sluit aan by “daardie dag vir 
die sabbat,” vir hierdie komende Sondag.
272 Kyk nou.

^hy bekommer Hom nie^engele nie
 Nou, wie is “Hy,” van wie hy praat? Christus. Wie is 
Christus? God, die Logos van God.

273 Nou laat ek dit weer verduidelik, sodat julle seker kan 
wees. God is nie drie Gode nie. Die drie-eenheid van God is 
Een. Vader, Seun, Heilige Gees, beteken nie dat daar drie 
verskillende Gode is nie. As dit is, sou ons heidene wees. Dis 
waarom die Jode nie kan verstaan nie. Nooit is dit in die Bybel 
geleer nie. Nou, dit word in die Katolieke kerk geleer, absoluut, 
dis waar die drie-enige doop vandaan kom.
274 In Afrika doop hulle jou drie keer gesig vorentoe: een keer 
vir God die Vader; een keer vir God die Seun; een keer vir God 
die Heilige Gees. Nou, dis ’n fout. Daar’s geen sulke lering 
daarvan in die Bybel nie. Sien?
275 En nou, dis_dis wat hulle geleer het. Dit het afgekom deur 
Luther; uit Luther uit, in Wesley in; voort met die tydperke 
soos dit voortgerol het. Maar dit was nooit ’n Bybellering nie. 
Dit was altyd ’n fout, vandat dit begin is.
276 Nou, so, God was in die begin. Voor daar enige lig was, 
voor daar ooit ’n atoom was, voor daar ooit ’n ster was, voor 
daar enige sigbare ding was, het God elke ruimte gevul. En 
Daarin was niks behalwe suiwerheid nie: suiwer liefde, suiwer 
heiligheid, suiwer geregtigheid. Dit was Gees. Hy het die 
hele ruimte oordek alles van Ewigheid af, waar ons Dit nie 
kan deurgrond nie. Dit gaan bokant enigiets wat ons ons kan 
voorstel.
277 Soos deur daardie glas, ons kon ’n_’n honderd-en-iets 
miljoen jaar van ligruimte sien. Dink daaraan. ’n Honderd 
miljoen jaar van ligruimte. En lig_lig beweeg omtrent 
agtduisend myl per sekonde. En ’n honderd miljoen jaar van 
ligruimte^Dink net hoeveel miljoen myle dit sou wees. 
Jy sou dit nie eens kon aftel nie. Jy kan net ’n ry neges vat 
en dit rondom Jeffersonville laat loop, en steeds sou jy dit 
nie opgebreek hê in myle van myle nie. Dink daaraan. En 
anderkant dit is steeds sterre en planete. En God, voor een van 
hulle was, was Hy. Sien?
278 En nou die Logos wat van God uitgegaan het, wat die_die 
Logos was, dit alles het ’n_’n liggaamsvorm begin aanneem. En 
hierdie liggaamsvorm is genoem, in die geleerde se taal, Logos, 
die Logos wat van God uitgegaan het. Met ander woorde, ’n_’n 
beter woord daarvoor, is wat ons ’n teofanie noem. (Teofanie is 
’n menslike liggaam wat verheerlik is.) Nie presies met vlees en 
bloed soos dit in sy verheerlikte stadium sal wees nie, maar dit is 
van ’n vorm van ’n menslike liggaam wat nie eet nie, ook nie drink 
nie, maar dis_dis ’n liggaam, ’n liggaam wat vir ons wag sodra 
ons hierdie een verlaat. Nou daarin, ons gaan daardie liggaam 
binne. En dis die soort liggaam wat God was, want Hy het gesê: 
“Laat ons die mens maak na ons eie beeld en na ons gelykenis.”
279 Nou, toe die mens in daardie liggaam geword het, het hy 
beheer gehad van al die visse, en voëls, en_en diere van die 

veld. “En toe was daar geen mens om die grond te bewerk nie,” 
Génesis 2. Hy het klaar manlik en vroulik gemaak, maar daar’s 
geen mens om die grond te bewerk nie.
 Toe het God die mens uit die stof van die aarde gemaak. Hy 
het hom ’n hand gegee soos ’n_soos ’n sjimpansee. Hy het hom 
’n voet soos ’n beer gegee. Hy gee hom, Hy het hom gemaak, 
na die beeld. En hierdie aardse liggaam is na die beeld van 
dierlike lewe, en dis van dieselfde soort materiaal gemaak. Jou 
liggaam is gemaak met dieselfde soort materiaal as ’n perd, 
of ’n hond, of enige so-iets. Dis gemaak van kalsium, kalium, 
petroleum, kosmiese lig. Jy’s net geen^Alle vlees soos hierdie 
is nie dieselfde vlees nie; dis verskillende vlees, maar dis 
gemaak uit die stof van die aarde waar dit vandaan gekom het.
 Maar, die verskil tussen ’n dier en ’n mens, God het ’n siel 
in ’n mens gesit, en Hy het dit nie in die dier gesit nie. Want, 
die siel wat in die mens was, is daardie teofanie.
 O, ek_ek, ek sal nooit kom by die^hierdie les nie, maar 
ek moet hierby uitkom.
280 Kyk. Onthou julle nie toe Petrus in die tronk was, en die 
Engel van die Here gekom het en die deure oopgemaak het nie?
281 Ons het hier deur die supermark gegaan, nou die dag, en 
die deur het voor ons oopgegaan. Ek het gesê: “Weet jy, die 
Bybel het dit eerste gehad.” Sien? Nou, die swaaiende deur is 
vanself.
282 En toe Petrus uitgekom het, by daardie wagte verbygeloop 
het, was hulle verblind vir hom. Hy het die binne-wag, die 
buite-wag verbygegaan, uit in die binnehof in, deur die muur, 
buite in die straat in. En nie een van hulle het geweet wie hy 
was nie. En het nie enige sig^Hulle het gedink hy is ’n ander 
wag of iets. Hulle^Hy het net verbygegaan, en die deur het 
vanself oopgegaan, soos hy uitgegaan het, en agter gesluit. En 
toe hy daarbuite gekom het, het hy gedink hy het ’n droom 
gehad. En hy het daar na Johannes Markus se huis toe gegaan, 
waar hulle ’n biduur gehad het. En hy het geklop^[Broer 
Branham klop op die preekstoel. Leë kol op band_Red.]^om 
tussen julle te wees.
283 O, Hy’s glorieryk. Hy’s wonderlik.

Nou, o, hy is nie gemaak na die vorm van ’n engel 
nie; maar^die geslag van Abraham bekommer Hy 
Hom. God het die geslag van Abraham geword.

284 Nou, as ons tyd gehad het, om terug te gaan en te wys 
hoe Hy dit in die Verbond gedoen het! Julle het my daaroor 
hoor preek, baiekeer, hoedat hy daardie diere gevat het en 
hulle uitmekaar gesny het, en die tortelduif en duif bygegooi 
het. Toe het hy gekyk, en hy het ’n bietjie rook opgelet, swart 
verskrikking, dood. Volgende, ’n rokende oond, hel. Maar, 

anderkant dit, het ’n klein wit Lig gegaan. En daardie klein wit 
het tussen elke stuk van daardie gesnyde offerhande gegaan, 
gewys dit wat Hy sou doen. En Hy het ’n eed geneem, toe Hy 
dit gedoen het, en Hy het ’n Verbond geskryf, gewys wat Hy 
sou doen.
285 En Hy, Jesus Christus, het na die aarde toe gekom; God, 
Emmanuel: “God in die vlees.” En by Gólgota, is Hy uitmekaar 
geskeur. En Sy Gees het op die kerk teruggekeer. En Sy 
liggaam is opgelig en geplaas op die Troon van God.
 Die Troon van God! Die Een wat op die Troon is, is die 
Regter. Ons weet dit. Wel, waar is die Oordeel? Die Vader het 
gegee^Hy oordeel geen mens nie. Maar die Vader het alle 
oordeel aan die Seun opgedra. So Hy is^En Sy Lewe is die 
Hoëpriester, sit daar met Sy eie Liggaam, as ’n offerhande, om 
ons belydenisse te pleit. Amen. Broer, dit plaas iets in jou.
286 Let op: “Hy bekommer Hom oor die geslag van Abraham.” 
Hy het ’n Mens geword. God, vlees geword onder ons, om ons 
los te koop. Met ander woorde, God het sonde geword, dat 
ons sondaars deelgenote van Hom kan word. En wanneer ons 
deelgenote word van Hom, is ons deelgenote van Sy^Ons 
was tyd-ruimte mense, sewentig jaar. En God het neergedaal 
en een van ons sewentig jaar geword, vir Sy bestemde tyd, dat 
ons deelgenote van Sy Ewige Lewe kan wees. En wanneer ons 
wedergebore word, is ons seuns en dogters van God, en het 
Ewige Lewe, en sal nooit vergaan nie.
 O, watter_watter_watter geseënde Verlosser! O, daar’s 
geen manier om dit te beskryf nie. Daar’s geen manier om dit 
te verduidelik nie. Dis net bo verduideliking. Niemand kan 
verduidelik hoe groot Dit is nie. “Hoe groot is U! Hoe groot is 
U!” is reg.

Daarom moes Hy in alle opsigte aan sy broeders 
gelyk word,^ (Dink daaraan.)^sodat Hy ’n 
barmhartige en getroue hoëpriester kon wees in die 
dinge wat in betrekking tot God staan,^(Luister 
hierna.)^om die sondes^die volk te versoen.

 Om te versoen, nou, God, wat geregtigheid ken, moes 
ongeregtig word, om te voel wat dit is om ’n sondaar te wees, 
om terug te keer om te versoen, deur “versoening,” en die 
mense genadig te wees.
287 Volgende vers, luister hier Daarna.

Want deurdat Hy self^gely het^
288 God kon nie in die Gees ly nie. Hy moes vlees word, om die 
pyn van siekte te voel, om die versoeking van wellus te voel, om 
die versoeking van gebrek te voel, om die versoeking van honger 
te voel, om die krag van die dood te voel. Dat Hy dit op Homself 
kon neem om in die Teenwoordigheid te staan van die groot 

Gees Jehova, die Gees, nie die Mens nie; die Gees, om in te tree 
vir hierdie lewe. En Jesus het dit opgeneem, ten einde in te tree 
vir ons, want Hy weet hoe dit voel. Wanneer jy siek word, weet 
Hy hoe jy voel. Wanneer jy versoek word, weet Hy hoe jy voel.
289 Nou, het julle al ooit opgelet wanneer ons vir ’n president 
stem, sal elke boer stem vir ’n president wat ’n boer was, want 
hy ken die moeilike deel van ’n boer se lewe. Sien? Hy wil 
iemand hê wat verstaan.
290 En voor God ooit kon verstaan; Hy wat daardie groot 
Heiligheid is. Hoe Hy ooit kon verstaan, na Hy die mens 
veroordeel het? Deur Sy heiligheid, het Hy die mens veroordeel. 
En die enigste manier hoe Hy ooit sal weet om die mens te 
regverdig, is om mens te word.
291 En God het die maagd oorskadu en sy het ’n liggaam 
voortgebring, nie Joodse bloed nie, nie Heidense bloed nie, 
maar Sy Eie Bloed. God se geskape Bloed, glad geen seks 
daarin nie, hoegenaamd nie, geen seksuele begeerte nie. En 
hierdie Bloedsel, geskep in die skoot van hierdie vrou, het die 
Seun voortgebring. En toe Hy gedoop is deur Johannes die 
Doper, het Johannes gesê: “Ek getuig, het die Gees van God 
gesien (soos ’n duif) het neergedaal en op Hom bly sit.”
292 Geen wonder Jesus kon sê, dat: “Alle mag in die Hemel 
en op aarde is in My hand gegee,” nie. God en mens het Een 
geword. Hemele en aarde het mekaar omhels, en Hy was die 
Een wat versoening vir ons sonde kan gee. Dis waarom dat, in 
Sy Naam, genesing plaasvind. Hy ken jou pyn.
293 Het julle al ooit hierdie ou liedjie gehoor?

Jesus weet van al jou pyn, Hy kan red, en dit 
genees;

Neem jou laste na die Here en laat dit daar.
 Dis reg. Hy weet.

Word jou liggaam deur pyn verwring, wil niks 
gesondheid vir jou bring,

Onthou dat God Omhoog gebed verhoor;
Jesus weet van al jou pyn, Hy kan red, en dit 

genees;
Neem net jou laste na die Here en laat dit 

daar.
294 Dis al wat Hy vra: “Laat dit net daar.” Waarom? Hy’s ons 
Hoëpriester wat daar staan, wat weet hoe jy voel. En Hy weet 
hoe om jou terug in die genade te versoen, en hoe om jou weer 
na jou gesondheid terug te bring. Hy weet alles daarvan; Hy 
het gely. Wanneer jy nie ’n plek het om jou hoof neer te lê nie; 
Hy het dieselfde gehad. Wanneer jy een paar skoon klere het; 
Hy het dieselfde gehad. Wanneer jy bespot word, vervolg is; Hy 
het dieselfde gehad.

295 Luister nou na die laaste vers. Goed.
^kan Hy dié help wat versoek word.

 Of, met ander woorde, Hy is in staat om diegene te beveilig, 
diegene te help, om diegene te maak^om met hulle te 
simpatiseer. Omdat, God Self mens geword het, ten einde dit te 
voel.
296 Onthou, nou die aand, het ons nie daaroor onderrig nie? 
Hoedat God moes^Die dood het ’n angel daarin gehad, ’n 
vrees daarin. “Al hulle dae was hulle in gebondenheid oor 
hierdie dood.” En toe het Jesus gekom, dat Hy die angel uit die 
dood kon verwyder.
 En toe Hy teen die berg opgegaan het, onthou hoe ons dit 
geïllustreer het? Daardie klein rooi kolletjies op Sy kleed, na ’n 
ruk word hulle almal een groot kol, en spat die Bloed om Hom 
heen. Sy klein, tenger liggaam, Hy kon nie verder gaan nie, en 
Hy het geval. Simon van Sirene, die gekleurde man, het Hom 
die kruis help dra verder teen die heuwel op.
 En toe hulle Hom aan die kruis gespyker het, en Hy om 
water geroep het. Enige mens wat bloei het water nodig.
297 Onthou toe ek nou die aand gepreek het oor “Die wildsbok 
en die hart dors na die waterstrome, so smag my siel na U, O 
God”? As die wildsbok gewond is en leef, bloed verloor, moet 
hy by water uitkom of hy sal sterf.
298 Ek is geskiet, daar in die veld, toe ek veertien jaar oud was. 
En ek het daar gelê. My bene oor my geblaas, soos hamburger, 
van ’n twaalfboor-haelgeweer. En ek het geroep om water: “O, 
gee my om te drink!” Ek gevoelloos; my lippe was dood.
299 My maat hardloop daar na ’n ou poel toe, het allerhande 
soorte ou wikkelstertjies gehad, moeras. Ek het nie omgegee 
wat dit was nie. En hy het dit vol water gehark, en ek het my 
mond oopgehou, en hy het sy pet so uitgedruk, in my mond. Jy 
moet water hê.
300 Hy het gebloei. Hy het gesê: “Gee My om te drink.” En 
hulle gee Hom asyn op ’n spons, en Hy het dit verwerp, en 
dit geweier. Hy was God se Lam wat in ons plek sterf, om 
versoening aan die menslike wese te bring. Wat was dit? Die 
God van die Hemel.
301 Billy Sundae het eenkeer gesê, dat: “Elke bos het Engele 
gehad wat daarin sit, sê: ‘Trek net U hand los en wys met 
vinger, Ons sal die situasie verander.’”
302 Daardie parmantige klomp godsdienstige fanatici, 
sogenaamde groot geleerdes met D.D., Ph.D., het by Hom 
verbygestap en gesê: “Nou, as u die Seun van God is! U het 
andere gered, uself kan u nie red nie. Kom daar van die kruis 
af, en ons sal u glo.”

303 Hulle het nie geweet dat hulle Hom gekomplimenteer het 
nie. Hy sou Homself kon red. Maar as Hy Homself gered het, 
sou Hy ander nie kon red nie. Toe, het Hy Homself gegee. 
Geseënd sy Sy Naam. Hy het Homself gegee, dat ek gered kon 
word en jy gered kon word. O, watter weergalose liefde!
304 Hy hoef nie siek te gewees het nie. Daardie kosbare 
maagdelik-gebore liggaam hoef nie siek te gewees het nie. 
Maar Hy het siek geword, dat Hy kon weet hoe om vir my in te 
tree wanneer ek siek was.
305 Hy hoef nie moeg te geword het nie, maar Hy het moeg 
geword. Ek het iemand ’n geskiedenis gelees, ek weet nie of dit 
outentiek is of nie. “Toe Hy daardie seun van Naïn opgewek 
het daar, uit die dood, het Hy gaan sit op ’n rots en gekreun 
van ’n hoofpyn,” omdat Hy ons siekte moes dra.
306 Hy moes ons sonde dra, en daar het Hy gesterf, en op 
Gólgota toe daardie by en die dood eenmaal sy angel geanker 
het. Enigeen weet, as ’n by sy angel anker, kan dit nie meer 
steek nie. Wanneer die by wegvlieg, of enige insek wat steek, as 
hy sy angel anker, trek hy die angel uit. Hy’s steeds ’n by, maar 
hy het nie ’n angel nie. Al ding wat hy kan doen, is gons en ’n 
klomp geraas maak.
307 Dis al ding wat die dood aan die gelowige kan doen, is ’n 
klomp geraas maak. Maar, halleluja, geseënd sy die Naam van 
die Here, Hy het daardie angel van die dood in Sy eie vlees 
geanker. Emmanuel het dit gedoen. Het weer opgestaan, op 
die derde dag, het die angel daaruit geskud, en is vanaand 
Onsterflik. En Sy Gees is in hierdie gebou, en Hy bewys 
Homself lewend onder ons. Dis ons Messias. Dis ons geseënde 
Verlosser. `

